Улсын Их Хурлын 2012 оны намрын ээлжит чуулганы Аюулгүй байдал, гадаад бодлогын байнгын хорооны 2013 оны 01 дүгээр сарын 30-ны өдрийн хуралдаан Төрийн ордны “В” танхимд 12 цаг 10 минутад эхлэв.

Байнгын хорооны дарга ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 12 гишүүн ирж, 63,1 хувийн ирцтэй байв. Үүнд:

Чөлөөтэй: Б.Гарамгайбаатар, О.Баасанхүү, Ж.Энхбаяр, Н.Энхболд.
Өвчтэй:  Л.Цогт, Ё.Отгонбаяр.
Тасалсан: Х.Баттулга.
Нэг. Монгол  Улсаас гадаад  улсад суух Элчин сайд томилох, эгүүлэн татах тухай Монгол Улсын Ерөнхийлөгчийн санал /зөвшилцөх/. 

Хэлэлцэж буй асуудалтай холбогдуулан Гадаад харилцааны сайд Л.Болд, Ерөнхийлөгчийн Тамгын газрын дарга П.Цагаан, Гадаад харилцааны яамны Төрийн захиргааны удирдлагын газрын захирал С.Сүхболд, Улсын Их Хурлын Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав. 
Монгол Улсаас гадаад улсад суух Элчин сайдад нэр дэвшигч Сүхийн Алтангэрэл, Нархүүгийн Тулга, Зоригийн Алтай, Лхамсүрэнгийн Дүгэржав, Дорждамбын Зүмбэрэлхам нарыг Ерөнхийлөгчийн Тамгын газрын дарга П.Цагаан танилцуулав.

Танилцуулгатай холбогдуулан Байнгын хорооны гишүүдээс асуух асуулт болон санал гараагүй.

Ц.Цолмон: 1.Шүхэрийн Алтангэрэлийг Монгол Улсаас ОХУ-д суух Онц бөгөөд бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

1

Бүгд


10

Гишүүдийн олонхийн саналаар дэмжигдлээ.

2.Нархүүгийн Тулгыг Их, Их Британи Умард Ирландын Нэгдсэн Вант улсад суух Онц бөгөөд бүрэн эрхт Элчин сайдаар томилох  саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

1

Бүгд


10

Гишүүдийн олонхийн саналаар дэмжигдлээ.

3.Зоригийн Алтайг  Шведийн Вант Улсад суух Онц бөгөөд Бүрэн эрхт Элчин сайдаар томилох саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

1

Бүгд


10

Гишүүдийн олонхийн саналаар дэмжигдлээ.

4.Бүгд Найрамдах Болгар Улсад суух Онц бөгөөд Бүрэн эрхт Элчин сайдаар Дүгэржавыг томилъё гэсэн саналыг дэмжиж байгаа  гишүүд гараа өргөнө үү. 

Зөвшөөрсөн

9

Татгалзсан

1

Бүгд


10

Гишүүдийн олонхийн саналаар дэмжигдлээ.

5.Дорждамбын  Зүмбэрэллхамыг Бүгд найрамдах Чех Улсад суух Онц бөгөөд Бүрэн эрхт Элчин сайдаар дэмжих саналыг дэмжиж байгаа гишүүд гараа өргөнө үү. 

Зөвшөөрсөн

9

Татгалзсан

1

Бүгд


10

Гишүүдийн олонхийн саналаар дэмжигдлээ.

Монгол Улсаас Гадаад Улсад суугаа Элчин сайд нарыг эгүүлэн татах тухай
Монгол Улсаас ОХУ-д суух Онц бөгөөд Бүрэн эрхт Элчин сайд Долоонжингийн Идвэхтэн, Их Британи Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Булгаагийн Алтангэрэл, Шведийн Вант улсад суугаа  Онц бөгөөд Бүрэн эрхт Элчин сайд Энхмандах, Бүгд найрамдах Болгар Улсад суугаа Онц бөгөөд Бүрэн эрхт Элчин сайд Цэрэндоржийн Ганхуяг, Бүгд Найрамдах Чех Улсад суугаа Онц бөгөөд Бүрэн эрхт Элчин сайд Сүрэнгийн Цоггэрэл нарыг тус тус эгүүлэн татах саналыг дэмжиж байгаа гишүүд гараа өргөнө үү. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн, Гадаад харилцааны сайд Л.Болд Улсын Их урлХХурлын чуулганы нэгдсэн хуралдаанд танилцуулахаар тогтов.
Байнгын хорооны дарга Ц.Цолмон элчин сайд нарт баяр хүргэв.

Хоёр. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийг хүчингүй болсонд тооцох тухай хуулийн төсөл /эцсийн хэлэлцүүлэг/.

Хэлэлцэж буй асуудалтай холбогдуулан Батлан хамгаалах яамны Стратегийн бодлого, төлөвлөлтийн   газрын дарга, бригадын генерал Л.Баярсайхан, Уул уурхайн яамны Хуулийн хэлтсийн дарга Л.Болдхүү, Зэвсэгт хүчний жанжин штабын дарга Ц.Бямбажав, Уул уурхайн яамны Стратегийн бодлого, төлөвлөлтийн газрын уул уурхайн бодлогын хэлтсийн мэргэжилтэн Т.Зууннаст, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав.
Хэлэлцэж буй асуудалтай холбогдуулан Улсын Их Хурлын гишүүн М.Батчимэгийн асуусан асуултад Байнгын хорооны дарга Ц.Цолмон хариулж, тйлбар хийв. 

Ц.Цолмон: -Саяын 66 гэснийг Монголын талын хувийг 51 болгож өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

11.5.Тэсэрч дэлбэрэх, тэсэлгээний хэрэгслийн үйлдвэрлэл эрхлэх эрх бүхий хуулийн этгээдийн хувьцааны 51-ээс доошгүй хувийг Монгол улсын иргэн, хуулийн этгээд эзэмшинэ гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Р.Гончигдоржийн асуусан асуултад ажлын хэсгээс Эрх зүй, хууль тогтоомжийн хэлтсийн зөвлөх М.Элбэгдорж, Т.Зууннас нар хариулж, тайлбар хийв.

Ц.Цолмон: -Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон холбогдох бусад хуулийн төслийн эцсийн хэлэлцүүлэг хийх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн, Байнгын хорооны дарга Ц.Цолмон Улсын Их Хурлын чуулганы нэгдсэн хуралдаанд  танилцуулахаар тогтов.

Гурав. Төрийн нууцын жагсаалт батлах тухай хуульд өөрчлөлт оруулах тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан Монгол Улсын сайд, Хэрэг эрхлэх газрын дарга Ч.Сайханбилэг, Тагнуулын ерөнхий Хуулийн хэлтсийн дарга н.Хүрэлбаатар, Газрын харилцаа, барилга, геодези, зураг зүйн газрын даргын үүргийг түр орлон гүйцэтгэгч А.Хүрэлшагай, Улсын бүртгэлийн ерөнхий газрын даргын үүргийг түр орлон гүйцэтгэгч Ц.Пүрэвдорж, Засгийн газрын Хэрэг эрхлэх газрын Хууль, эрх зүйн газрын дарга н.Мөнх-Эрдэнэ, Газрын харилцаа, барилга геодези, зураг зүйн газрын ахлах мэргэжилтэн Д.Мөнхцэцэг, Газрын харилцаа, барилга, геодези, зураг зүйн газрын  ахлах мэргэжилтэн Л.Мандхай, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ж.Батдэлгэр, Аюулгүй байдал, гадаад бодлогын байнгын хорооны референт П.Туяа нарын бүрэлдэхүүнтэй ажлын хэсэг байлцав.
Хэлэлцэж буй асуудалтай холбогдуулан Улсын Их Хурлын гишүүн М.Батчимэг тайлбар хэлэв.

Ц.Цолмон: -Төрийн нууцын жагсаалт батлах тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 12 цаг 40 минутад өндөрлөв.
Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ ДАРГА   Ц.ЦОЛМОН

Тэмдэглэл хөтөлсөн:
ХУРАЛДААНЫ ТЭМДЭГЛЭЛ ХӨТЛӨГЧ




   Б.БАТГЭРЭЛ

УЛСЫН ИХ ХУРЛЫН 2012 ОНЫ НАМРЫН ЭЭЛЖИТ
ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ 2013 ОНЫ 01 ДҮГЭЭР САРЫН 30-НЫ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Цолмон: -Байнгын хорооны ирц бүрдсэн тул хуралдаанаа нээж байна. Байнгын хорооны хуралдаанаар хэлэлцэх асуудал гурав байгаа.
Монгол  Улсаас гадаад  улсад суух Элчин сайд томилох, эгүүлэн татах тухай Монгол Улсын Ерөнхийлөгчийн саналыг зөвшилцөх байгаа. 

Хоёрдугаарт нь Тэсэрч дэлбэрэх бодис тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл. Тэсэрч дэлбэрэх бодис тэсэлгээний хэрэгслийн эргэлтэд хяналт тавих тухай хуулийг хүчингүй болсонд тооцох тухай хуулийн төсөл /эцсийн хэлэлцүүлэг/. 

Гуравдугаарт Төрийн нууцын жагсаалт  батлах тухай хуульд өөрчлөлт оруулах тухай хуулийн төсөл, хэлэлцэх эсэхийг үргэлжлүүлэн хэлэлцэх ийм гурван асуудал байна. Хэлэлцэх асуудал дээр өөр саналтай гишүүн байна уу? Хэлэлцэх асуудлыг баталъя. 

Нэгдүгээр асуудал Монгол Улсаас гадаад улсад суух Элчин сайд нарыг томилох эгүүлэн татах тухай Монгол Улсын Ерөнхийлөгчийн саналыг зөвшилцөх. 

Энэ асуудалтай холбогдуулж ажлын хэсэг гадаад харилцааны сайд Л.Болд, Ерөнхийлөгчийн Тамгын газрын дарга П.Цагаан, Гадаад харилцааны яамны Төрийн нарийн бичгийн дарга Цогтсайхан, Гадаад харилцааны яамны Төрийн захиргааны удирдлагын газрын захирал Сүхболд нар байна. Нэр дэвшигчид Сүхийн Алтангэрэл, Нархүүгийн Тулга, Зоригийн Алтай, Лхамсүрэнгийн Дүгэржав, Дорждамбын Зүмбэрэлхам гэсэн ийм таван хүн байна. Монгол Улсаас гадаад улсад суух Элчин сайд нарыг томилох, эгүүлэн татах тухай Монгол Улсын Ерөнхийлөгчийн саналыг Ерөнхийлөгчийн Тамгын газрын дарга Цагаан танилцуулна. Цагаан даргыг урьж байна.

П.Цагаан: -Байнгын хорооны дарга эрхэм гишүүд ээ, Монгол Улсын Засгийн газрын 2013 оны нэгдүгээр сарын 26-ны өдрийн хуралдаанаар Монгол Улсад гадаад улс орнуудад суух Онц бөгөөд Бүрэн эрхт Элчин сайдуудыг томилох тухай Монгол Улсын Ерөнхийлөгчийн саналыг хэлэлцэн дэмжсэн. Ингээд Монгол Улсын Үндсэн хуулийн 33 дугаар зүйлийн 1.5, Монгол Улсын Ерөнхийлөгчийн тухай хуулийн 14.3, Дипломат албаны тухай хуулийн 16 дугаар зүйлийн 6.1-д заасныг үндэслэн Монгол Улсын Ерөнхийлөгч Улсын Их Хуралтай зөвшилцөхөөр дараах саналыг хүргүүлсэн болно. Үүнд Монгол Улсаас ОХУ-д суух Онц бөгөөд Бүрэн эрхт Элчин сайд Ш.Алтангэрэл, Их Британи Умард Ирландын Нэгдсэн Вант улсад суух Онц бөгөөд бүрэн эрхт Элчин сайдаар Н.Тулга, Шведийн Вант Улсад суух Онц бөгөөд Бүрэн эрхт Элчин сайдаар Алтай, Бүгд Найрамдах Болгари Улсад суух Онц бөгөөд Бүрэн эрхт Элчин сайдаар Дүгэржав, Бүгд найрамдах Чех Улсад суух Онц бөгөөд Бүрэн эрхт Элчин сайдаар Зүмбэрэллхам нарыг тус тус томилж үүнтэй холбогдуулан Монгол Улсаас ОХУ-д суух Онц бөгөөд Бүрэн эрхт Элчин сайд Идвэхтэн, Их Британи Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Алтангэрэл, Шведийн Вант улсад суугаа  Онц бөгөөд Бүрэн эрхт Элчин сайд Энхмандах, Бүгд найрамдах Болгари Улсад суугаа Онц бөгөөд Бүрэн эрхт Элчин сайд Ганхуяг, Бүгд Найрамдах Чех Улсад суугаа Онц бөгөөд Бүрэн эрхт Элчин сайд Цоггэрэл нарыг тус тус эгүүлэн татах саналыг Улсын Их Хуралтай зөвшилцөхөөр хүргүүлсэн болно. Ийм энэхүү асуудлыг хэлэлцэн шийдвэрлэж өгнө үү. Анхаарал  тавьсанд баярлалаа. 

Ц.Цолмон: -Цагаан даргад баярлалаа. Танилцуулгатай холбогдуулан гишүүдээс асуулт ажиллагаанд оръё. 
-Асуулт алга байна. Асуултаа тасаллаа. 

Танилцуулгатай холбогдуулан үг хэлэх гишүүд саналаа өгнө үү. Үг хэлэх гишүүн алга байна. Ингээд Монгол Улсаас гадаад улсад суух Элчин сайд нарыг томилох санал хураалтыг хүн тус бүрээр явуулна. 

Шүхэрийн Алтангэрэлийг Монгол Улсаас ОХУ-д суух Онц бөгөөд бүрэн эрхт Элчин сайдаар томилох саналыг дэмжье гэсэн томъёоллоор санал хураая. 

Нархүүгийн Тулгыг Их, Их Британи Умард Ирландын Нэгдсэн Вант улсад суух Онц бөгөөд бүрэн эрхт Элчин сайдаар томилох  саналыг дэмжье гэсэн томъёоллоор санал хураая. Дэмжиж байгаа гишүүд гараа өргөнө үү. 
Зөвшөөрсөн

Зоригийн Алтайг  Шведийн Вант Улсад суух Онц бөгөөд Бүрэн эрхт Элчин сайдаар томилох саналыг дэмжье гэсэн томъёоллоор санал хураалгая. Дэмжиж байгаа гишүүд гараа өргөнө үү. 
Зөвшөөрсөн

Бүгд Найрамдах Болгари Улсад суух Онц бөгөөд Бүрэн эрхт Элчин сайдаар Дүгэржавыг томилъё гэсэн саналыг дэмжиж байгаа  гишүүд гараа өргөнө үү. 

Дорждамбын  Зүмбэрэллхамыг Бүгд найрамдах Чех Улсад суух Онц бөгөөд Бүрэн эрхт Элчин сайдаар дэмжих саналыг дэмжиж байгаа гишүүд гараа өргөнө үү. 

Монгол Улсаас Гадаад Улсад суугаа Элчин сайд нарыг эгүүлэн татах санал хураалтыг бүгдийг хамтатган явуулах дэгтэй. 

Монгол Улсаас ОХУ-д суух Онц бөгөөд Бүрэн эрхт Элчин сайд Долоонжингийн Идвэхтэн, Их Британи Умард Ирландын Нэгдсэн Вант Улсад суугаа Онц бөгөөд Бүрэн эрхт Элчин сайд Булгаагийн Алтангэрэл, Шведийн Вант улсад суугаа  Онц бөгөөд Бүрэн эрхт Элчин сайд Энхмандах, Бүгд найрамдах Болгари Улсад суугаа Онц бөгөөд Бүрэн эрхт Элчин сайд Цэрэндоржийн Ганхуяг, Бүгд Найрамдах Чех Улсад суугаа Онц бөгөөд Бүрэн эрхт Элчин сайд Сүрэнгийн Цоггэрэл нарыг тус тус эгүүлэн татах саналыг дэмжиж байгаа гишүүд гараа өргөнө үү. 

Байнгын хорооны санал, дүгнэлтийг Улсын Их урлХХурлын чуулганы нэгдсэн хуралдаанд илтгэх гишүүнийг Болд сайдаар санал болгож байна. Зөвшөөрч байна уу? Өөрийг чинь томилъё. 
Ингээд Байнгын хороогоор орж дэмжигдсэн элчин сайд нарт баяр хүргэе.

Нэгдүгээр асуудал дууслаа.

Хоёрдугаар асуудалдаа оръё. Ажлын хэсэг орж ирж байна уу? Ганхуяг сайд яасан бэ?
Тэсэрч дэлбэрэх бодис, тэсэлгээний хэрэгслийн эргэлтэнд хяналт тавих тухай хуулийн шинэчилсэн найруулгын төсөл болон Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийг хүчингүй болсонд тооцох тухай хуулийн төслийн эцсийн хэлэлцүүлгийг хийж байна.
Ажлын хэсгийг танилцуулъя.
Батлан хамгаалах яамны Стратегийн бодлого, төлөвлөлтийн   газрын дарга, бригадын генерал Баярсайхан, 
Уул уурхайн яамны Хуулийн хэлтсийн дарга Болдхүү, Зэвсэгт хүчний жанжин штабын Стратегийн удирдлага,                       төлөвлөлтийн хэлтсийн дарга Гантөмөр, Зэвсэгт хүчний жанжин штабын Ерөнхий зориулалтын цэргийн командлалын ахлах мэргэжилтэн Содов, Мэргэжлийн хяналтын ерөнхий газрын Геологи, уул уурхайн хяналтын улсын ахлах байцаагч Болд, Эрүүгийн цагдаагийн газрын 4 дүгээр хэлтсийн ахлах төлөөлөгч, цагдаагийн ахмад Алтанхуяг, Онцгой байдлын ерөнхий газрын ахлах мэргэжилтэн, онцгой байдлын хурандаа Болдбаатар, Уул уурхайн яамны Стратегийн бодлого, төлөвлөлтийн газрын уул уурхайн бодлогын хэлтсийн мэргэжилтэн Зууннаст.

Энэ дээр эцсийн хэлэлцүүлэг учраас чуулган дээр Байнгын хорооны гишүүд хэрхэн хэлэлцсэнийг мэдэж байгаа.

Ганхуяг сайд ийм асуудал тавиад байгаа. Бид нарын одоогийн төслөөр бол гадаадын хөрөнгө оруулалттай аж ахуйн нэгж 66 хувь нь Монголын тал байна, 44 хувь нь гадных байна гээд хязгаарласан юм. Эхлээд хуулийн төсөлдөө 51/49 байсан. Тэгээд Ганхуяг сайдад бас гадны хөрөнгө оруулалттай хоёр аж ахуйн нэгж л байдаг юм байна. Бас энэ төрлийн бизнес нь чанарын төвшин хангах талаасаа, техник, технологийн шинэчлэлүүд нэвтрүүлэх талаасаа бас гадныхныг бас хамаагүй хязгаарлах нь зохимжгүй гэж үзээд 66 гэдэг нь бас Монголын жишигт ч ховорхон тохиолдол байгаа шүү дээ. Тэрийг 51/49 болгоё гэсэн саналыг Байнгын хороо 2/3-оор дэмжвэл ийм өөрчлөлттэйгөөр эцсийн хэлэлцүүлэгт оруулъя гэсэн юм. Зарчмын хувьд дэмжчихвэл зүгээр санал шиг байгаа юм. 66 бол бас хэтэрхий хатуурхсан шинжтэй. Энэ дээр жаахан ярилцаж байгаад.

М.Батчимэг: -Ямар үндэслэлээр 66 гэдэг нь гарч ирснийг сонсъё.

Ц.Цолмон: -Ажлын хэсэг дээр манай Баасанхүү санал тавиад, ерөнхийдөө гадныхныг жаахан хязгаарласан талын юм болчихоод байгаа юм. Тийм учраас ер нь буцаагаад 51/49 гэдгээрээ. 51 нь Монголынх, 49 нь гадных байхаар. Тэгвэл энэ саналыг 2/3-оор дэмжээд оруулчихъя гэсэн.
Өөр үг хэлэх, санал хэлэх гишүүд байна уу?

М.Батчимэг: -Дэмжье.

Ц.Цолмон: -Тэгвэл санал хураая. Саяын 66 гэснийг Монголын талын хувийг 51 болгож өөрчилж байгаа энэ саналыг дэмжиж байгаа гишүүд гараа өргөнө үү.

Одоо хуульдаа орох томъёоллоороо 11.5.Тэсэрч дэлбэрэх, тэсэлгээний хэрэгслийн үйлдвэрлэл эрхлэх эрх бүхий хуулийн этгээдийн хувьцааны 51-ээс доошгүй хувийг Монгол улсын иргэн, хуулийн этгээд эзэмшинэ гэсэн томъёоллыг дэмжиж байгаа гишүүд гараа өргөнө үү.

Чуулганаар хэлэлцэхэд нээлттэй бас дахиж ярих зөвлөмжтэй үлдсэн хоёр асуудал байгаа юм байна. Манай ажлын хэсгээс хуулийн зөвлөх тайлбар хийнэ.

М.Элбэгдорж: -Нэгдсэн хуралдаан дээр анхны хэлэлцүүлэг явуулахад хоёр асуудлыг гишүүдэд ярьсан юм. Энэ дээр нэгдүгээрт, нийтийн тээврийн хэрэгслээр гэж төсөлд анх байсныг нарийвчилж тусгах шаардлагатай байна гэсэн. Энийг ажлын хэсэг ярилцаад нийтийн тээврээр гэдгийг зориулалтын бус гэж өөрчилсөн. Зориулалтын бус гэж өөрчлөхөөр тэнд бусад стандарт шаардлага хангасан тээврийн хэрэгсэл бүгд хамрагдаж байгаа юм. Зориулалтын бус гэдгээр. Тээвэрлэлттэй холбоотой нь 20.1.3.
Хоёр дахь нь төрийн албан хаагчид тооцох хариуцлагын асуудал тусгагдаагүй байна гэсэн асуудал яригдсан байгаа. Гэтэл энэ асуудал нь одоо та бүхэнд тараагдсан төслийн 24.1.3 дээр албан тушаалтныг нэг сарын хөдөлмөрийн хөлсний доод хэмжээг 8 дахин нэмэгдүүлсэнтэй тэнцэх хэмжээгээр торгохоор төсөлд суугдаад энэ нь батлагдсан байгаа. Тэр нь 20.1.1-20.1.5, 20.1.8 дугаар зүйлүүдийг зөрчсөн бол хариуцлага оногдуулахаар заагдсан учраас ажлын хэсгийн ахлагч бөгөөд ажлын хэсгийн гишүүд энэ асуудлаар дахин санал хураалгах шаардлагагүй гэж үзсэн юм.

Ц.Цолмон: -Саяын хэлсэн тайлбар дээр манай гишүүдээс нэмж хэлэх зүйл байна уу?
-Гончигдорж гишүүн.

Р.Гончигдорж: -Зориулалтын гэдэг ойлголт нь аль зүйл, заалтаар тодорхойлогдож байгаа юм бэ? Зориулалтын бус гэж байна шүү дээ. Зориулалтын гэдэг нь өөрөө заагдсан байж, зориулалтын бус гэдэг ойлголт гарч ирнэ. Зориулалтын гэдгийг хаана, яаж тодорхойлсон бэ?

М.Элбэгдорж: -Тэр тэгж тодорхойлсон зүйлгүй.

Р.Гончигдорж: -Тэгээд? Яг ийм зүйл чинь өөрөө дур зоргын юм болдог шүү дээ. Зориулалтын, зориулалтын бус гэж. Зориулалтын тээврийн хэрэгсэл гэж ийм, ийм нөхцөлийг ингэж, ингэж хангасан гэж. Тэрийг заавал ярих ёстой.

Ц.Цолмон: -Ажлын хэсгийнхнээс тайлбар хийе.

Т.Зууннаст: -Уул уурхайн яамны мэргэжилтэн. Зориулалтын тээврийн хэрэгсэл гэдэг нь тэсэлгээний аюулгүй ажиллагааны нэгдсэн дүрмээр тодорхойлогдсон байдаг. Энэ нь очих хаяг, тэвш нь төмөр тэвшгүй банз буюу резинээр шалласан байх ёстой. Машин маань, кузов маань задгай байхгүй, заавал битүү байх ёстой, цоож, лацтай байх ёстой гэдэг нь дүрэмдээ орчихсон байгаа юм.
Р.Гончигдорж: -Энийг дагалдаж гарсан дүрэм юмуу, одоо байгаа дүрэм юмуу?

Т.Зууннаст: -Ер нь дагалдаж гарсан дүрэм. 2004 онд энэ хууль маань батлагдсаны дараа 2006 оны Засгийн газрын 149 дүгээр тогтоолоор энэ дүрэм батлагдсан. Одоо энэ хууль батлагдсаны дараа Тэсэлгээний ажлын аюулгүй ажиллагааны дүрмээ бас шинэчлэн боловсруулж, батлуулах ёстой юм.

Р.Гончигдорж: -Баярлалаа. Тэгвэл ингэж хэлбэл яасан юм бэ? Тэсрэх, дэлбэрэх бодис, тэсэлгээний хэрэгслийг зориулалтын бус тээврийн хэрэгслээр тээвэрлэх гэчихээд. Тээвэрлэхийг хориглоно гэсэн шүү дээ. Зориулалтын тээврийн хэрэгслийн дүрэм, журмыг түүгээр тодорхойлно гэдэг юмуу, тийм юм дотор нь нэмж өгөөд гаргавал зүйтэй байх. Саяын мэргэжилтний хэлсэн дүрэм, журам гарах ёстой гэдэг заалт энэ хуулин дотор байгаа юу?

М.Элбэгдорж: -Байгаа.

Р.Гончигдорж: -Хаана байгаа вэ?

Ц.Цолмон: -Дүрэм, журмаа дахиад шинэчлэх юм байна шүү дээ. Хуучин хүчингүй болж байгааг дагалдаж гарсан дүрэм, журмаа дахиж шинэчлэх заалт нь Засгийн газрын.

Р.Гончигдорж: -Тэгвэл тэсэлгээний ажлын аюулгүй байдлын нэгдсэн дүрмийг батлах гэхээр энэ нэгдсэн дүрэм гэдэг дотор нь орох юм байна. Тийм үү? Протоколд ямар ч гэсэн тэгээд тусчихаг. Баярлалаа.
Ц.Цолмон: -Өөр гишүүн байна уу?

-Байхгүй байна.

Тэгвэл санал хураалтандаа оръё. Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн найруулгын төсөл болон Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуулийг хүчингүй болсонд тооцох тухай хуулийн төслийг Улсын Их Хурлын чуулганы нэгдсэн хуралдаанд оруулж эцсийн хэлэлцүүлэг хийх нь зүйтэй гэсэн томъёоллыг дэмжиж байгаа гишүүд гараа өргөнө үү.

Байнгын хорооны танилцуулгыг чуулганы нэгдсэн хуралдаанд илтгэх Улсын Их Хурлын гишүүнээр би өөрөө танилцуулъя. Ингээд хоёр дахь асуудал дууслаа. Ажлын хэсгийнхэнд баярлалаа.

Гурав дахь асуудалдаа оръё.
Төрийн нууцын жагсаалт батлах тухай хуульд өөрчлөлт оруулах тухай хуулийн төсөл /хэлэлцэх эсэх/-ийг үргэлжлүүлэн хэлэлцэхээр байгаа.

Ажлын хэсгийг танилцуулъя. Монгол Улсын сайд, Хэрэг эрхлэх газрын дарга Сайханбилэг, Тагнуулын ерөнхий газрын дарга Гэрэл, Газрын харилцаа, барилга, геодези, зураг зүйн газрын даргын үүргийг түр орлон гүйцэтгэгч Хүрэлшагай, Улсын бүртгэлийн ерөнхий газрын даргын үүргийг түр орлон гүйцэтгэгч Пүрэвдорж, Засгийн газрын Хэрэг эрхлэх газрын Хууль, эрх зүйн газрын дарга Мөнх-Эрдэнэ, Газрын харилцаа, барилга геодези, зураг зүйн газрын ахлах мэргэжилтэн Мөнхцэцэг, Газрын харилцаа, барилга, геодези, зураг зүйн газрын  ахлах мэргэжилтэн Мандхай.
Байнгын хорооны 2013 оны 01 дүгээр сарын 16, 23-ны өдрүүдийн хуралдаанаар төслийн хэлэлцүүлгийг хоёр удаа хийсэн байгаа. 
Монгол Улсын Их Хурлын чуулганы хуралдааны дэгийн тухай хуулийн 4.6-д заасны дагуу Улсын Их Хурал дахь МАН-ын бүлэг хоёр удаа завсарлага авсан. Өмнөх хэлэлцүүлгүүдээр Улсын Их Хурлын гишүүд асуулт асууж, үг хэлж дууссан. Одоо санал хураах ажиллагаа үлдсэн байгаа юм.
Батчимэг гишүүн тайлбар хэлнэ гэсэн.

М.Батчимэг: -Түрүүний яг энэ асуудлыг хэлэлцсэн Байнгын хорооны хурал дээр нэлээд гишүүд тодорхой асуудлуудаар байр сууриа илэрхийлж ярилцсан байгаа. Гол нь гишүүдийн зүгээс илэрхийлж байсан болгоомжлол бол төрийн нууцын жагсаалтыг өөрчлөх, ялангуяа хувь хүний мэдээлэлтэй холбоотой тодорхой асуудлуудыг төрийн нууцын жагсаалтаас хассаны дараа иргэдийн мэдээлэл нийтэд ил гарах ийм аюул тулгарахгүй юу, үүнээс болгоомжилж байна гэдгийг нэлээн хэдэн гишүүн ярьсан.

Тэгээд энэ хуралдааны дараа би өөрөө ийм саналтай байсан гишүүдийн нэг. Хэрэг эрхлэх газар, ажлын хэсгийн зүгээс энэ талаар санал солилцъё, албан бусаар хамтарч ажиллаад зөвлөгөө өгөөч гэсэн хүсэлт тавьсан. Тэгээд энэ дээр хамтарч ажиллаад бид нар яг хуулийн тодорхой гарцыг олж харсан. Энэ дээр би ийм зүйл Засгийн газрын зүгээс одоо энэ хуулийн хэлэлцэх эсэхийг дагалдуулаад Их Хурлын тогтоолыг бас хэлэлцэх эсэх асуудлыг хамтад нь оруулаад явчихвал асуудал шийдэгдэх юм байна гэдэг ийм ойлголцолд хүрсэн байгаа. Энэ тогтоол өөрөө ямар утгатай юм бэ гэхээр нэгдүгээрт, одоо хүчин төгөлдөр үйлчилж байгаа Улсын бүртгэлийн ерөнхий хуулийн 12.8 дугаар заалтад ер нь Улсын бүртгэлийн хуулиараа одоо төрийн нууцын жагсаалтаас хассан ч гэсэн үндэсний Дата төв дээр хадгалагдаж байгаа иргэдийн мэдээлэл төрийн хамгаалалтанд байж байгаа. Энэ Дата төв дээр байгаа иргэдийн мэдээллийг яаж ашиглах вэ гэдгийг Засгийн газар тусгайлсан журам гаргаж зохицуулна. Төрийн байгууллагууд яаж ашиглах вэ гэдгийг гэсэн ийм заалт Төрийн нууцын тухай хууль дээрээ уг нь байгаа. 

Гэтэл харамсалтай нь өнгөрсөн хугацаанд Засгийн газрын энэ Улсын бүртгэлийн хууль батлагдсаныг дагалдуулж энэ журмаа хийгээгүй явж ирсэн юм байна. Энэ журмыг тэртэй тэргүй Улсын бүртгэлийн тухай хуулиараа журам нь гараагүй байхад иргэдийн мэдээллийг ямар нэгэн байдлаар төрийн байгууллагууд ашиглах боломжгүй байгаа юм. Энэ журмыг яаралтай Засгийн газраас батлаад, мөрдүүлээд эхэлбэл одоо хүмүүсийн санаа зовж байгаа иргэдийн мэдээлэл чинь зөвхөн төрийн байгууллагуудад биш, хэн хүссэнд нь нээлттэй болчих юм биш үү гэдэг энэ санаа, зовнилыг хааж байгаа ийм зохицуулалт болох юм гэж харж байна. Энийг дагалдуулаад мэдээж, энэ журмаар зохицуулах нь тодорхой хугацааны асуудал.   
Төрийн нууцын тухай хууль, Төрийн нууцын жагсаалт батлах тухай хуулиудыг шинэчилж, шинэчилсэн найруулгыг өргөн барих ажил Тагнуулын ерөнхий газар дээр хийгдээд явж байгаа гэдгийг Тагнуулын дарга өнгөрсөн удаагийн хуралдааны үеэр хэлсэн. Энэ асуудлыг хурдавчлуулах. Дээр нь кибер аюулгүй байдлын тухай хуулийн төслийг Засгийн газрын Хэрэг эрхлэх газарт Тагнуулын ерөнхий газраас өргөн мэдүүлчихсэн байгаа.

Энэ хуулиудыг Их Хурлаар яаралтай хэлэлцэж баталснаар одоо хүмүүсийн санаа зовоод байгаа иргэдийн мэдээлэл задгайрахгүй юу, хэн хүссэн нь авч болдог болох юм биш үү гэдэг энэ асуудал шийдэгдэж болох юм байна. Ийм хуулийн гарц байна гэдгийг харсан. Тэгэхээр Хэрэг эрхлэх газрын зүгээс төрийн нууцын жагсаалтыг өөрчлөх тухай хуулийн хэлэлцүүлгийг дагалдуулаад Их Хурлын тогтоолын төслийн хэлэлцэх эсэхийг хамт өргөн бариад шийдүүлээд явчихъя. Байнгын хороо энэ дээр санал хурааж өгөөч гэсэн ийм зүйлийг ярьсан. Шаардлагатай бол Хэрэг эрхлэх газраас бас нэмж тайлбар хийх байх. Би ажлын хэсэгтэй хамтарч ажилласан учраас энийг танилцуулж байгаа юм.         
Ц.Цолмон: -Батчимэг гишүүний саяын тайлбар бол түрүүний хурлууд дээр яригдаж байсан зүйлийн зарим гарцыг олсон, зохицуулах арга хэлбэрийг олсон зүйл байна.

Бид нар санал хураах гол ажил үлдсэн байгаа. Төрийн нууцын жагсаалт батлах тухай хуульд өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалгая. Тогтоолын төслийг тусад нь өргөн бариулаад. Одоо үүний хэлэлцэх эсэхийг нь батлаад.
М.Батчимэг: -Дүгнэлтэндээ бичиж болно. Хоёрдугаарт, гишүүдэд тайлбар хэлэхэд энэ тогтоол гараагүй байсан ч гэсэн Улсын бүртгэлийн тухай хуулинд журам гаргаж байж төрийн байгууллагууд мэдээллийг хуваалцана гэсэн журам нь гараагүй байгаа учраас тэртэй тэргүй ашиглах боломжгүй л юм билээ. Төрийн нууцын жагсаалтаас хасагдсан ч гэсэн журмаа гартал тэгээд хаалттай л байж байх юм билээ. Энэ тогтоолыг яаравчлуулах асуудал нь өөрөө чухал гэж үзэж байна.

Ц.Цолмон: -Саналаа хураая. Сая би саналын томъёоллыг уншлаа. Нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Байнгын хорооны санал, дүгнэлтийг нэгдсэн хуралдаанд илтгэх гишүүнээр Ганбат гишүүнийг томилъё. Ингээд гуравдугаар асуудал дууслаа.
Өнөөдөр манай Байнгын хорооны хэлэлцэх гурван асуудлаа хэлэлцэж дууслаа. Та нөхдөд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

